
భక్తిరసశతకసంపుటము











		
ర్బలదర్పంబు నణంచి తద్భుజసహస్రంబుం బడంగొట్టి ము

త్కలితుంగా ననిరుద్ధునిన్ సతి నుషాకన్యన్ వడిన్ దెచ్చితౌ

తలమే తావకదోశ్చతుష్కపటుసత్వం బెన్నఁగన్ మాధవా.

	మ.	
మురదైత్యేంద్రుని సంహరించి మధుఁడన్ పూర్వామరాధ్యక్షునిన్

దురమందున్ బఱిమార్చి కేశిపలలాంథోనాయకుం గూల్చి ము

ష్కరుఁడై వర్తిలు వజ్రనాభదనుజుం జక్కాడి నీ వీవసుం

ధర నిష్కంటకఁ జేసినాఁడవు మహాత్మా మ్రొక్కెదన్ మాధవా.

	మ.	
అతిదారిద్ర్యము నొంది విప్రుఁడు కుచేలాఖ్యుండు నీబాల్యమి

త్రత నాత్మం దలపోసి పిమ్మట భవత్సాన్నిధ్యముం జేరి నీ

కతఁ డర్పింపఁగ దెచ్చినట్టి యటుకుల్ హర్షంబుతో మెక్కి భూ

రితరైశ్వర్యము లిచ్చి తీ వతనికిన్ శ్రేయఃప్రదా మాధవా.

	శా.	
నీకున్ వాహనమై ప్రపత్తి గనుచున్ నిన్ను న్భుజాగ్రంబునన్

జేకొంచున్ వహియించునట్టిఁడగు పక్షిస్వామి పుణ్యంబులన్

నాకుం బేర్కొనఁగాఁ దరంబె యెపుడుం దల్పంబు దానౌటచే

నాకాకోదరరాజు పుణ్యము లగణ్యంబుల్ గదా మాధవా.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 మే 2022న 23:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

